
AZƏRBAYCAN 
MƏCLİSİ‐MƏBUSANINDA

(keçǝn nömrǝdǝn mabǝd)

[Muxtar] Əfəndizadə (Əhrar) ‐ Yollar təmir edilən zaman camaata
nə qədər zülümlər edildiyi barəsində əvvəlki natiq məlumat verdi və
əhalinin əhvalının ağırlığını təsvir etdi. Bunu ancaq camaat məişətinə
yaxın olan adamlar yaxşı bilǝrlər. Məsələn, Ləki ilə Ağdaş arasındakı
şose yolunu götürək. Bizdə zemstvo idarəsi hərçəndi yoxdur, amma
məzkur [deyilǝn] yol zemstvo pulu ilə saxlanırdı və hökumət məmurları
yayın istisində, qışın soyuğunda camaatı cəbrən [zorla] aparıb o yollar‐
da işlədirdilər. Ancaq hər kəs rüşvət versə, “biyar” denilən bu zəhmət‐
dən xilas ola bilərdi. İndi yenə bu məsələ qalxdıqda biz onun tərəfdarıyız
ki, bu yollar Türüq və Məabir Nəzarəti [Rabitə və Nəqliyyat Nazirliyi]
təhti‐idarəsinə [idarǝsi altına] verilsinlər. Çünki bizdə hələ zemstvo yox‐
dur. Bu zəmanədə isə yolların təmirinin böyük əhəmiyyəti var. Ələl‐
xüsus ərzaq daşınması və sairə cəhətdən bu məsələ mühüm bir
məsələdir. Və biz ümidvarız ki, Türüq və Məabir Nəzarəti bu məsələyə
yaxşı diqqət və əhəmiyyət verəcəkdir. 

[Xudadad bǝy] Məlikaslanov (Türüq və Məabir naziri) ‐ Sabiqdə yal‐
nız dəmiryolları deyil, dəniz və çay yolları da, həmçinin dövləti
əhəmiyyəti olan qara yolları da Türüq və Məabir Nəzarətinin təhti‐
idarəsində olurdu. Bu surətlə şose və sair qara yollar iki qisimə
bölünərək, dövləti əhəmiyyəti olan birinci qisimi Türüq və Məabir
Nəzarəti təhti‐idarəsində olurdu. İkinci qisimi isə zemstvo idarəsi ixti‐
yarına verilirdi. Qafqaziyada zemstvo idarələri olmadığından, ikinci
qisim yollar Daxiliyyə Nəzarətinin təhti‐idarəsində idilər. Azərbaycan
ərazisində irəlicə dövləti əhəmiyyətli hesab olunan yol, demək olar ki,
bilmərrə yox idi. Ancaq bir neçə verslik bir xətt sövqülceyş əhəmiyyəti‐
ni haiz [stratejik ǝhǝmiyyǝtǝ malik] hesab olunurdu. Amma şimdi məm‐
ləkətimiz daxilindəki yolların bir çoxu Azərbaycan üçün dövləti
əhəmiyyət kəsb etmişdir [qazanmışdır]. Ona görə yollarımızı iki qisimə
ayırmalıdır: dövləti yollar və zemski [zemstvoya mǝxsus, yerli
ǝhǝmiyyǝtǝ malik] yollar. Zemstvo barəsində çox işlər görülmüşdür və
ümidvar olmalıdır ki, onun təsisi haqqında lazımi tədabir ittixaz
ediləcəkdir [tədbirlər görüləcəkdir]. Fəqət zemstvo idarələri təsis
edilənədək gözləmək olmaz. Yolların təmiri öylə mühüm məsələdir ki,
təxirə salmaq mümkün deyildir. Ona görə hökumət bu rəyə gəlmişdir,
bütün yollar müvəqqət olaraq Türüq və Məabir Nəzarəti təhti‐idarəsinə
verilsinlər, bu şərtlə ki, zemstvo idarələri təsis edilən kimi zemski yollar
ayrılıb zemstvo müəssisələri ixtiyarına tapşırılsınlar. Burada Sultanməcid
Qənizadə deyir ki, Türüq və Məabir Nəzarəti qəzalar və köylərə, camaat
həyatına o qədər yaxın deyildir. Buna cavabən deyirəm ki, yolları idarə
etmək üçün altı naçalnik təyin olunacaqdır və məzkur [deyilǝn] naçal‐
niklər əyalət mərkəzlərində əyləşəcəklərdir. Bu surətlə də camaat ilə
yaxın əlaqə və rabitədə bulunacaqlardır. Yolların təmiri üçün camaatı
işlətmək məsələsinə gəlincə, hökumət bu işi demokratik hesab
etmədiyindən, qərar vermişdir ki, camaatı pulsuz işlətməyərək yolların
təmiri və sair xidmətlərə dövlət xəzinəsindən muzd versin. Zemstvo
idarələri təsis edildikdən sonra da məzkur muzdlar zemstvo və dövlət
pulundan veriləcəkdir. 

Qanun səsə qonularaq əksəriyyətiara [səs çoxluğu] ilə qəbul olunur. 
Qanun budur: 
1) Azərbaycan quberniya müəssisələri təhti‐idarəsində bulunan

ümum şose və sair qara yollarını dövləti əhəmiyyəti haiz tələqqi
edərək [dövlǝt ǝhǝmiyyǝtli hesab edǝrǝk], məzkur yolları və onlara
baxan idarə və məmurları Türüq və Məabir Nəzarəti təhti‐idarəsinə
vermək lazımdır. 

2) Daxiliyyə Nəzarəti tərəfindən yolların inşa, təmir və saxlanması
qəsdi ilə 1919‐ncu il üçün istənilmiş kredit və həmçinin 1918‐ci ilə də
şamil edilmiş və 1919 sənəsində qüvvədə qalmış olan 1915‐1917
sənələri zemstvo kredit smetasını Türüq və Məabir Nəzarəti binagü‐
zarlığına [sǝrǝncamına] verməlidir. 

3) Daxiliyyə Nəzarətinin smeta və təklifi ilə buraxılmış kreditlər və
birinci maddədə göstərilən yollara xidmət məmurlarının Türüq və
Məabir Nəzarəti binagüzarlığına keçirilməsi məsələlərinin təfsilat və
cüziyyatı [tǝfǝrrüat vǝ xırdalıqları] məsələsini Türüq və Məabir naziri ilə
Daxiliyyə nazirinin etilafına [uzlaşmasına] mühəvvəl etməlidir [tapşır‐
malı]. 

4) Bu qanun layihəsi mövcibincə [ǝsasında] Türüq və Məabir
Nəzarəti təhti‐idarəsinə verilən yolların məmur və xidmətçiləri heyətini
təsdiq etməlidir. 

Ləvaehi‐qanuniyyə [Qanun layihǝlǝri] komissiyası bu layihəyə bir
maddə dəxi əlavə etmişdir ki, həman maddə mövcibincə məzkur yolları
Daxiliyyə naziri təhti‐idarəsinə tabe etmək haqqındakı köhnə qanunlar,
dəmiryol nizamnaməsinin 665‐ci və sair bəzi maddələri və Məcmuyi‐
qəvaninin [Qanunlar mǝcmuǝsinin] 2‐nci cildindəki bu xüsusa aid
qanunlar ləğv edilirlər. 

20 min rublə təxsisi [ayrılması]
Sədr ‐ Növbədəki məsələ Məclisi‐Müəssisan intixabı [seçkisi]

qanunnaməsinin təb’i [çapı] üçün 20 min rublə buraxılmasıdır. Söz
məruzəçi Əhməd Cövdət əfəndinindir. 

Əhməd Cövdət [Pepinov] ‐ Əfəndilər! Məlumunuzdur ki, gələcək
Məclisi‐Müəssisan əsaslarını hazırlamaq üçün bir komisyon vardır. Biz
dörd gözlə bəkləyiriz ki, bu komisyon işini bitirib seçkilərə şüru edilsin
[başlansın] və Məclisi‐Müəssisan tezliklə çağırılsın. Məclisi‐
Məbusanımızın camaat arasında çətin bir mövqedə olduğu da hamıya
məlumdur. Buna görə Məclisi‐Müəssisan tezliklə dəvət olunmalıdır.
Məclisi‐Müəssisan intixabları qanunu hazırlayan komisyon indi işini
bitirmişdir. Komisyonun qanunnaməsinin tərcüməsi və təb’i [çapı] üçün
iyirmi min rublə para lazımdır. İndi həman komisyon Məclisi‐Məbusana
müraciət edib, iyirmi min manat istəyir və bu barədə də böylə bir kağız
yazmışdır: 

"Azərbaycan Məclisi‐Məbusanı Divani‐Rəyasətinə. 
Məclisi‐Müəssisan intixabları qanunu tərtib edən komisyon layiheyi‐

qanuniyyənin ilk qiraətini bitirmişdir. Məzkur layihənin tərcüməsi əzaya
[üzvlǝrǝ] paylanmaq, mətbəədə təb’ [çap] olunacaq əsli hazırlatmaq
üçün komisyonun qərarına təb’ən [tabe olaraq] Divani‐Rəyasətə mü‐
raciətlə irəlidə Məclisi‐Müəssisan intixablarına sərf olunmaq üçün
ayrılacaq məbləğ hesabına iyirmi min rublənin təhti‐idarəmdə bulunan
komisyon idarəsinə verilməsi üçün Məclis hüzurunda təşəbbüsdə bulun‐
manızı rica eylərəm. 

Komissiyon rəisi 
Məhəmməd Əmin Rəsulzadə." 

Divani‐Rəyasət həman bu kağızı Büdcə və maliyyə komisyonuna
göndərmişdir. Təbiidir ki, komisyon da qəbul etmişdir. Komisyon bu
barədə böylə qərara gəlmişdir: 

“Məclisi‐Məbusan Maliyyə və büdcə komisyonunun 11 mart 1919
tarixli iclasında Məclisi‐Müəssisana intixab komisyonuna çıxardığı
qanunları təb’ və nəşr etmək [çap etmǝk vǝ yaymaq] üçün iyirmi min
rublə buraxılması müzakirə olunaraq qət olundu:

Məclisi‐Müəssisana intixab komisyonunun tələb etdiyi iyirmi min
rublə məzkur [adı çǝkilǝn] komisyona Məclisi‐Müəssisana intixab məsar‐
ifi [xǝrclǝri] hesabına olaraq peşin [nǝğd; qabaqcadan] buraxılsın.” 

Zənn edirik ki, istənilən iyirmi min manat buraxılmalıdır, tainki tez‐
liklə Məclisi‐Müəssisan dəvət olunsun. Ona görǝ bu məbləğin buraxıl‐

masının Parlaman tərəfindən də qəbul olunmasını təklif edirik.
Sədr ‐ Bu barədə danışmaq istəyən yoxdursa, səsə qoyuram.

Maliyyə‐büdcə komisyonu təklif edir ki, Məclisi‐Müəssisan intixabı
hazırlayan komisyona istədiyi iyirmi min manat buraxılsın. Hər kəs
Məclisi‐Müəssisan intixabı qanunlarını hazırlayan komisyon ixtiyarına
müəyyən məqsəd – qanunnamənin tərcümə və təb’i üçün iyirmi min
manat buraxılması tərəfdarıdırsa, rica edirəm əlini qaldırsın. (Əllər
qalxır) Deməli, müttəhidilqövl [yekdilliklə] qəbul olunur.

Tənəffüs elan edirəm. Lakin ondan əvvəl burasını elan edim ki,
Müdafieyi‐milliyyə komisyonuna Xosrov Paşa bəy Sultanovun yerinə
Behbud xan Cavanşir namizəd göstərilir. Etiraz yoxdursa, qəbul olunur.
Erməni komisyonundan Təşriiyyə [Qanunvericilik] komissiyonuna təklif
olunur. 

Əhməd Cövdət ‐ İcazə veriniz. 
Sədr ‐ Söz Əhməd Cövdət Pepinovundur. 
Əhməd Cövdət ‐ Məlumdur ki, Müdafieyi‐milliyyə komisyonuna

seçkilər şəxsən qəbul edilmişdir, bütün Parlaman fraksiyaları
nümayəndələrindən təşkil edilməmişdir. Buna görə...

Sədr (dayandırır) ‐ Bu məsələ Divani‐Rəyasətdə müzakirə edilmişdir.
Hərgah, nümayəndəniz iştirak etməmişsə, bu sizin öz günahınızdır. 

Əhməd Cövdət ‐ Mən orasını deyirəm ki... 
Sədr ‐ Məsələ keçib. 
Əhməd Cövdət ‐ Mən söz almışam... 
Sədr ‐ Mən elə bildim siz başqa şey barəsində danışmaq istəyirsiniz.

Tənəffüs elan edirəm. 

(Tənəffüs elan olunur)

PARLAMAN ƏTRAFINDA

Qubadan teleqram
Quba uyezdi Qonaqkənd camaatı tərəfindən Parlaman rəisi, Bakı

qubernatoru, Məhəmməd Əmin Rəsulzadə, Parlaman üzvləri, Camo
bəy Hacınski naminə zeyldəki [aşağıdakı] məzmunda bir teleqram
gəlmişdir: 

“Bu gün Parlaman üzvü Əli bəy Zizikski bizi tutub öldürmək hədəsi
ilə uyezd naçalnikindən [qǝza rǝisindǝn] şikayət etməyi tələb edir. Buna
isə bizim insafımız yol verməyir. Zizikski və onun qövmləri [qohumları]
Şıxlar bəylərindən qorxaraq sizin müavinətinizi [kömǝyinizi] və bizləri
müdafiə etməsini rica ediriz. 

Qonaqkənd camaatı vəkilləri: 
Hümmət Məsum oğlu, 

Paşa Əli oğlu.” 

ORDUMUZ

Bir neçə zaman bundan əvvəl, Parlaman iclaslarının birində
Hərbiyyə nazirimiz general Səməd bəy Mehmandarovun ordumuz təşk‐
ili haqqındakı bəyanatını dinlədik. Ordu görməmiş, rəsmi əsgərliyə adət
etməmiş olan millətimiz içində birinci qədəm olaraq ordu təşkil etmək
işinin nə qədər çətin bir əmr [iş] və bu işin bu qat‐qarışıq zamanda nə
tövr müşkülat və maneələr qarşısında əngəllərə düçar olduğunu eşidib,
bütün çətinliklərini təsəvvürə gətirməklə, bu çətinlikləri rəf və izalə
edəcək [aradan qaldıracaq vǝ lǝğv edǝcǝk] olan zatın nə qədər sahibi‐
qüdrət və maliki‐qüvvət bir orqanizator olması lüzumunu da dərk et‐
dik. Bu təsəvvüratdan hasil olan təəssüratın o rəng və ya bu rəngdə
[növdǝ, halda] olması Hərbiyyə nazirimiz olan general həzrətlərinin
istedadına bağladığımız ümidin qəvi [güclü] və ya zəifliyinə vabəstə
[bağlı] idi. Rus ordusunda əsgərlik istedadı ilə məxsusi bir məqam
qazanmış və Port‐Artur mühasirəsində böyük qəhrəmanlıqlar göstər‐
məklə ad çıxarmış olan Səməd bəy həzrətlərinin bacarıq və istedadi‐
əsgəriyyəsinə [hǝrbi istedadına] ümidimiz bərkamal idi. O idi ki, gener‐
al həzrətlərinin bəyanatını dinləyib də ordu təşkili işimizin bütün çətin‐
liklərini təsəvvürə gətirməklə bərabər, general həzrətləri bu çətinlikləri
rəf edər deyə ümidvar olduq.

Ümidvar olmağımızda da səhv etmədik. Həqiqət, Gəncədə Novruz
münasibətilə qurulmuş olan Azərbaycan ordusu rəsmi‐keçidini
gördükdən sonra, ordu təşkili işimizin kamali‐intizam ilə irəli getdiyini
bileyn [gözümüzlǝ] müşahidə edib qəlbimizdə dərin bir əminlik hasil
olduğunu hiss etdik.

Ordu təşkili işimiz bu intizam ilə davam edərsə, bir qədər zamandan
sonra mükəmməl bir ordusu ilə sayılan bir dövlət olduğumuzu hər kəs
iqrar [tǝsdiq] etməyə məcbur olacaqdır.

Arzumuz budur ki, qoşunumuzun bir kərə də manevrasını görək.
Böylə manevra ki, böyük bir əndazədə qurulub ordu hissələrimizin hər
bir əməliyyatını şamil və came olsun [ǝhatǝ vǝ ehtiva etsin]. Ümid edirik
ki, havalar düzəldikdən sonra general həzrətləri bunu da bizə göstər‐
məklə qəlbimizi şad etməkdən əlavə, aramızda əsgərlik hissiyyat və
həvəsinin qat‐qat artmasına da böyük bir səbəb olarlar. Bunu intizar
etməklə bərabər, cahandidə və karazmudə [dünyagörmüş vǝ tǝcrübǝli]
nazirimizə artıq‐artıq müvəffəqiyyətlər diləməkdəyik.

Hacıbəyli Üzeyir

TELEQRAF XƏBƏRLƏRİ

Kerzon əfqan əmiri barəsində
London – Müsahibə zamanında lord Kerzon bəyan eyləmişdir ki,

əfqan əmirinin qətl edilməsi xəbərindən İngiltərə hökuməti artıq
dərəcədə mükəddər olmuşdur [kǝdǝrlǝnmişdir]. Zira əfqan əmiri bizim
sadiq dostumuz və müttəfiqimiz idi. Xüsusən, axırıncı Avropa müharibə‐
sində bizə sadiq qalmışdı. Kerzon zənn edir ki, əmir xüsusi bir işdən
dolayı qətl edilmişdir. Bu qətl Əfqanıstanda inqilab hərǝkatının başla‐
masından nǝşət etməmişdir [irǝli gǝlmǝmişdir]. Ona görə də qonşuluq‐
da olan Asiya dövlətləri əndişəyə düşməməlidirlər.

Spartaklar Berlində
Berlindən xəbər verilir ki, Berlin kənarlarında spartakların hərǝkatı

güclənmişdir. Berlinin bir hissəsində spartakların səngəri çox güclüdür.
Bütün şəhəri onlar qorxu altında saxlayırlar. Buna baxmayaraq, əhali
kafelərdə eyş‐işrətə məşğuldurlar. Polis kafelərdə rəqsi qadağan
eyləmişdir.

İtaliya kralının qətli şayiəsi
Berlin qəzetələri İtaliya kralının qətl edildiyini xəbər verirlər. Royter

ajansına bildirilir ki, bu xəbər həqiqətə müvafiq deyildir. 

İspaniyada həyəcan
Madrid ‐ (İspaniya paytaxtıdır) Burada birinci zəruri şeylər və ərzaq

qəhətliyindən camaat arasında həyəcan vardır. Çörəkçi və qəssab
dükanları qarət edilmişdir. Şəhərdə idareyi‐örfiyeyi‐əsgəriyyə [hərbi
fövqəladə vəziyyət] elan edildikdən sonra asudəlik bərpa edilmişdir.
Qoşunlar küçələri mühafizə edirlər. 

Almaniya matrosları flotu verməyir
Nauen – Mütarikə şəraiti [atəşkəs şərtləri] üzərinə Müttəfiqlərə

verilməli olan Almaniya flotunu [donanmasını] verməkdən Almaniya
matrosları qəti surətdə imtina etmişlərdir. 

Lloyd Corc və bolşeviklər
İngiltərə Rəisi‐vükəlası [Baş naziri] yeni intixab edilmiş [seçilmiş]

Aşağı Palatada böyük bir nitq irad edərək İngiltərənin bolşeviklərlə olan
əlaqəsi barəsində müfəssəl məlumat vermişdir. Lloyd Corcun nitqi
məbuslar tərəfindən ciddi surətdə alqışlanmışdır. Palata üzvü Vedjvud
Palata namindən hökumət başçısına rizaməndlik [mǝmnuniyyǝt] bəyan
edərək Lloyd Corcun Rusiya məsələsi barəsində Sülh Konfransında tut‐
duğu mövqedən, bolşeviklərlə etilafa [uzlaşmaya] girişmək kimi Vilson
prinsipinə riayət etməsindən Palatanın qayət məmnun qaldığını ixtar
eyləmişdir [xatırlatmışdır].

İngiltərə qəzetələri bolşevizm haqqında
“Deyli teleqraf” qəzetəsi yazır: Bolşevizm ancaq anarşidən ibarətdir.

Cinayətçilər ilə danışığa girişmək bir səhvdir. Müharibə zamanında
qəbul etdiyimiz şüara bu etilaf [uzlaşma] ziddir. Pratik nöqteyi‐nəzəri ilə
də bu yaman bir işdir. Zira onlarla etilafa girişməmiz bolşevizmin artma‐
sına səbəb olacaqdır. 

"Qlob" qəzetəsi deyir: Bolşeviklər xüsusunda edilən qətnaməyə biz
çox təəssüflər ediriz. Çünki bu hal bolşeviklərə təslim olmaqdan ibarət‐
dir. Qarətçilər və quldur dəstələri ilə etilafa girişmək olmaz. Zira onlar öz
cinayətləri ilə özlərini millətlər hüququndan kənara çıxarmışlardır. 

London ‐ İqtisadi Şura bir hesab nəşr edərək, abluka [mühasirə]
barəsində rəyini bildirir. Belə ki, bunların fikrincə, Müttəfiqlər ya
bilatəxir [dərhal] sülh əqd etməli [bağlamalı], yaxud ablukanı ləğv et‐
məlidirlər. Bu halda, bu da izah edilir ki, Ali Şura komisyona öz işlərini
yetirməyə mane olur. Cürbəcür müşkülat çıxarır. Alınan məlumata görə,
Romaniya paytaxtı Bükreşdə hər gün acından 350 adam tələf olur. Hal‐
hazırda üç mühüm məsələni həll etmək lazımdır. Bunların biri Almani‐
yanın qərbi sərhədi, digəri Rusiya məsələsi, üçüncüsü də Adriatik dənizi
məsələsidir.

Fransız qoşunları bolşeviklərə qoşulmuşlar
Nauen ‐ Odessada olan üç mindən ziyadə fransız qoşunları bolşe‐

viklərə mülhəq olmuşlardır [qoşulmuşlar]. 

Almaniya flotunun müqəddəratı
Almaniya gəmilərinin müqəddəratı barəsində Royter ajansına rəs‐

mən xəbər verilir ki, əvvəla Almaniya hərbi gəmilərini söküb‐dağıtmaq
üç il vaxt, yarım milyon ingilis lirəsi xərc istəyəcəkdir. Saniyən [ikincisi],
o dövlətlər ki, bu gəmilərdən alacaqlar, bunları işlətmək üçün zapas [eh‐
tiyat] hissələr tapmayacaqlarından böyük müşkülata düçar olacaqlardır.
Salisən [üçüncüsü], bu hərbi gəmilər çox köhnədir. Rabiən
[dördüncüsü], bunları ticarət gəmiləri əvəzinə işlətmək qətiyyən
mümkün deyildir. Çünki, işlədildiyi təqdirdə külli kömürə ehtiyac vardır
ki, onu da mühəyya [hazır] etmək mümkün deyildir. Xamisən [beşincisi],
Skapa‐Flouda mütəxəssislər tərəfindən isbat edilmişdir ki, dəniz (mol
[dalğaqıran, bǝnd]) inşaatı məqsədi ilə bu gəmilərin qərq edilməsinin
mənası yoxdur. Sadisən [altıncısı], hərgah bu gəmilər dövlətlər arasında
bölünmǝli olarsa, bu da mütənasib bir əhval üzərinə bölünmǝlidir. Bu
işlərdən dolayı iki təklif vardır: 

1) Bu gəmilər müharibədə olan gəmi nəqliyyatına mütənasib
dövlətlər arasında bölünmǝli; 

2) Hər flotun gücünə mütənasib verilməlidir.

İtaliyanın tələfatı
Təcdid komitə tərəfindən alınmış olan məlumata nəzərən İtaliyanın

müharibə zamanında 462.391 nəfər əsgəri qətl edilmişdir, 953.799
nəfər isə yaralanmışdır. Bunların yarısı öylə ağır yaralananlardır ki, bir
dəxi ordu cərgəsinə daxil olmaqdan məhrumdurlar. Flotda isə italiyan‐
lardan 3.169 matros ölən, 5.252 nəfər yaralanan vardır. İtaliyanların
ümumi tələfatı 4.885.487 nəfərdir ki, bu cümləyə 2.400.000 xəstə
əsgərlər də daxildir. Ələlümum [ümumiyyǝtlǝ] İtaliyanın tələfatı bütün
İtaliya müstəmləkəsində olan əhalinin yüzdə 12 faizini təşkil edir. İtaliya
ticarət flotundan 2.008.000 tonnaj qərq olmuşdur. Bu da ümum İtaliya
flotunun yüzdə əlli yeddi yarım faizini təşkil edir.

QƏZETƏLƏRDƏN

(Paris, London və Cenevə qəzetələrindən)

İngiltərə bolşevikləri
“M. R.” qəzetəsi İngiltərədə baş verən axırıncı tətil hərakatını "Ne.

A." qəzetəsində dərc edilən bəyanatla təfsir [şǝrh] edir. “M. R.” qəzetəsi
həman “Ne. A.” qəzetəsini müharibə zamanında məğlublar, sülh
zamanında isə bolşevizm mürəvvici‐əfkarı [fikirlǝrini yayan orqanı]
adlandırır. Həmin qəzetə "Bu tətilin mənası nədir?" ünvanlı məqaləsində
işləri əksinə və həqiqətləri yalana çıxarmaqla əhali arasında həyəcan və
narazılıq salmağa çalışıb, məqaləsinin axırında "Zəhmətkeşlər nə istəyir‐
lər, tətil nədən ötrüdür?" suallarına böylə cavab verir: 

"Rədd olsun mükəlləfiyyəti‐əsgəriyyə! Tərxisi‐əsgər deyil, əsgərliyə
dəvət edilənlər azad olmalıdırlar. İşsizlərə bütün məvacib, zəhmət haqqı
ixtisar edilmədən həftədə 44 saat iş, mədənlərin, dəmiryolların və
nəqliyyatın fəhlə kontrolu ilə milliləşdirilməsi, hamı kəsbkarlar [hǝmkar‐
lar], o cümlədən əlbəttə saldat, matros və polisə ittifaqlarının etirafı
[tǝsdiq edilmǝsi, qǝbul edilmǝsi], ticarət‐sənaət işlərini, poçta idarəsini,
mülki və dövləti xidmətlərdə müstəqil idarə, kəsbkarlar ittifaqlarının
hüququnun bərpası, hökumət tərəfindən verilǝn icbari qǝrarların büs‐
bütün ifası, hamı siyasi və əsgəri cinayətlə məhbus olanlara əfvi‐ümumi,
sənaət ixtilaflarında əsgəri qüvvələrdən istifadə edilməməsi, Rusiyadan
əl çəkmək.”

Londonda ruslar
"M. R." qəzetəsinin verdiyi xəbərə görə, Londonda davam edən rus

təşkilatlarının mitinqində Londonda yaşayan ruslar namindən [adından]
bir neçə nəfərin Rəisi‐cümhur [Prezident] Vilsona müraciətlə rus
işlərinə müsəlləh [silahlı] müdaxilə etməsi haqqındakı istidasına
[xahişinǝ] narazılıq və protesto edilmişdir. Mitinqdə olanlar Rusiyada
qanun və asayiş bərpasından ötrü əcnəbi ordusuna müraciət etməyi rus
vətəndaşına yaraşmaz ədd [hesab] edib, çıxardıqları qətnamələrində
Rusiyanı xilas etmək işi ancaq rus xalqının öz işidir demişlərdir. 

Kimə məxsusdur?
"Ümumi iş" namində Parisdə çıxan rus qəzetəsində M. L. Bernşteyn

alman sənədlərindən istifadə edib, almanların 1918‐ci il fevral və mart
aylarında Rusiyadan aldıqları qənaimi‐hərbiyyəni [hərbi qənimətləri]
böylə yazır: Bu iki ay müddətində almanlar Rusiyadan 4381 top, 9490
pulemyot, 2100 paravoz, 26560 vaqon almışlardır. Hərgah bu qənaim
üzərinə başqa hücum əsnalarında zəbt edilən qənimət əlavə edilsə,
görəriz ki, Almaniya ərkani‐hərbi [qərargahı] mütarikə şəraiti ilə
Müttəfiqlərə verməyə məcbur olduğu şeylərin çox hissəsini Rusiyadan
almışdır. Qəzetə xəbər alır ki, bu şeylər kimə qaytarılmalıdır? Qəzetə bu
sualı eyni zamanda Sülh Konfransına və Rusiya siyasi müşavirəsinə verir.

Müttəfiqlər Qafqazda
Tiflisdə olan ingilis komandanlığı ingilis saldatları əvəzinə qaravul və

xidməti türklər ilə hindulara vagüzar etmişlərdir [tapşırmışlar]. Təhqiq
edilməmiş xəbərlərə nəzərən ingilis saldatları vətənlərinə əzimət
edəcəklərdir [gedǝcǝklǝr]. 

İstanbulda
Mart ayının 4‐də İstanbuldan varid olan [gǝlǝn] bir nəfərin

məlumatına görə, İstanbulda türklər ilə ingilis saldatları arasında
müsadimə [toqquşma] vaqe olmuşdur. İstanbula yunan və erməni
qoşunları varid olmuşlardır. Erməni qoşunları Samsun təriqi [yolu] ilə
Ermənistana əzimət edirlər [gedirlǝr]. Hələb ilə Dəməşqdə yüz min
qaçqın erməni vardır. 

Ukraynada
* Ukrayna bankları milliləşdirilmişdir. Ukrayna pulları Tsarski mey‐

danda yandırılmışdır. 
* Kiyevdə bolşeviklər dövlətliləri cərimə etməkdədirlər. Kiyevdən

çıxmaq xeyli müşküldür. Şəhadətnaməsi olmayanlar buraxılmayırlar. 
* Yunan əsgərləri Nikolayev altında bolşeviklərlə müharibəyə

başlamışlardır. 
* Jmerinkadan xəbər verirlər ki, Korsun şəhərini işğal etməkdən

ötrü Qırmızı ordu əsgərləri ilə Direktoriya saldatları arasında başlanan
müharibə 18 saat davam etmişdir. Hər iki tərəfdən böyük təlǝfat vardır.
Bolşevik əsgərləri bir çox top və qeyri mühimmat buraxıb qaçmağa
məcbur olmuşlardır. Komisar Sedov başda olmaq üzrə bütün bolşevik
ərkani‐hərbi [hǝrbi qǝrargahı] dərdəst edilmişdir [ǝlǝ keçirilmişdir].

Kolçaka qarşı iqdamat 
Ufadan "Əxbar" qəzetəsinə xəbər verildiyinə görə, Sibiryanın siyasi

dəvairində [dairələrində] hökumətə yeni vərəsələr çıxmışdır. Əqsayi‐
Şərqdə [Uzaq Şərqdə] olan kazakların atamanı polkovnik [Qriqori
Mixayloviç] Semyonov Kolçak hökumətini qəbul etməyir. 

Semyonov general Xorvat ilə müttə‐hidülrəy [ǝlbir] işləyir. Bunlara
Yaponiya müavinət [kömək] edir. Kolçaka isə Amerika müavinət edir.
Sibiryada bəzi imtiyazat barəsində Semyonov ilə Yaponiya hökuməti
arasında razılıq əmələ gəlmişdir. Sibir mətbuatı bu halları bəyanla axır‐
da bu işlərdən yenə vətəndaş müharibəsi qalxacağından ehtiyat edirlər.

VÜKƏLA ŞURASINDA
[NAZİRLƏR KABİNETİNDƏ]

* Türüq və Məabir [Nəqliyat və Rabitə] nazirinin torpaq təmizləyən
karvan fəhlələrinin zəhmət haqqlarını artırmaq barəsində
məruzəsindən sonra qət edilmişdir: 

Türüq və Məabir Nəzarətinə tapşırılsın ki, lazım olduğu qədər tor‐
paq təmizləyən karvan fəhlələrinin zəhmət haqqları artırılsın. 

* Türüq və Məabir nazirinin ərəb hürufatı tənzimatına [ǝrǝb hǝr‐
flǝrinin nizamlanmasına] dair məruzəsindən sonra qət edilmişdir:  

Maarif nazirinə tapşırılsın ki, hökumət üzvü X. b. Məlikaslanov ilə
bərabər xüsusi bir komisyon təşkil etsin və Hökumət Şurasına ərəb hür‐
ufatı tənzimatına dair məlumat təqdim etsin.

* Türüq və məabir nazirinin 1918‐ci sənəsinin 3 mart qanununun
Bakı Bəhriyyə məktəbi xidmətçilərinə də təşmili [şamil edilmǝsi]
barəsindəki məruzəsindən sonra qət edilmişdir: 

Həman qanun Bəhriyyə məktəbi xidmətçilərinə də şamil olmalıdır.
* Ədliyyə nazirinin Fövqəladə İstintaq Komisyonunun hüququ

artırılmasına dair məruzəsindən sonra qət edilmişdir: 
Fövqəladə İstintaq Komisyonu cinayət nizamnaməsi mövcibincə

[ǝsasında] məhkəmə və istintaq məmurlarına məxsus hüquqa malikdir.
* Rəisi‐vükəlanın [Baş nazirin] ermənilərin Azərbaycan təriqi [yolu]

ilə Ermənistan üçün 40 vaqon buğda aparmaq haqqındakı təşəbbüssat‐
larına dair məruzəsindən sonra qət edilmişdir: 

Ərzaq Nəzarətinə Azərbaycan təriqi ilə Tiflis Erməni Milli Komitəsi
tərəfindən Lənkərandan alınmış 40 vaqon buğdanın aparılmasının
müsaidə verilməsini tapşırmalı, fəqət Lənkəranda alınmış ərzağın nisfi
[yarısı] öz qiyməti ilə Azərbaycan Ərzaq Nəzarətinə güzəşt edilməlidir.

* Ərazi nazirinin çəyirtkə və çöl siçanları ilə mübarizə etmək haqqın‐
dakı məruzəsindən sonra qət edilmişdir: 

Hökumət təhti‐idarəsindəki yirmi milyon fonddan Ərazi Nəzarətinə
siçan və çəyirtkə ilə mübarizə üçün altmış min rublə buraxılsın.

* Daxiliyyə nazirinin Biçeraxovdan qalmış ərzaq anbarı üzərindən
mühafizəni götürmək haqqındakı məruzəsindən sonra qət edilmişdir: 

Daxiliyyə nazirinə tapşırılsın ki, mühafizəni anbar üzərindən
götürüb, anbarı Mərkəzi Ev Komitəsinə versin. Fəqət, oradakı ərzağın
əhali miyanında [arasında] təqsimi məşrutdur [paylanması şǝrtdir].
Ərzaqdan alınan para avtokoloniyaçıların məvaciblərinə verilməlidir. 

NƏZARƏTLƏRDƏ
[NAZİRLİKLƏRDƏ]

Arvadların xilası haqqında
İrəvanda olan Azərbaycan siyasi nümayəndəsi [Mǝhǝmmǝd xan]

Tǝkinskiyə böylə bir teleqraf göndərilmişdir:
“İrəvan uyezdi Qaraxaç, Qǝdili, Qarabağlar, Ağasıbəyli, Dǝhnǝz və

Şahablı kəndləri qarət edildiyi zaman erməni əsgərləri tərəfindən
aparılan neçə yüz müsəlman arvad və qızlarının azad edilmələri və
xəsarətdidələrin zərərləri özlərinə qaytarılması haqqında Ermənistan
hökuməti nəzdində tezliklə ən ciddi iqdamatda bulununuz [addımlar
atın]. Aparılan arvadlar  və qızlar hal‐hazırda İrəvan uyezdi Vedibasar
rayonunda erməni əsgərlərinin əlindədir. Təcili cavab gözləyirəm. 

Xariciyyə naziri ǝvəzinə: 
Ədil xan Ziyadxanov”

Buna cavabən İrəvanda Azərbaycan siyasi nümayəndəsindən
Xariciyyə naziri naminə böylə bir teleqraf alınmışdır:

"Bu gün martın 24‐də Ermənistan Xariciyyə nazirinə bu məzmunda
bir nota təqdim etmişəm: 

Ermənistan Xariciyyə naziri cənablarına, 
Türklər İrəvan quberniyasından getdikdən bir neçə gün keçmiş,

erməni müsəlləh [silahlı] dəstələri erməni zabitlərinin komandası altın‐
da Naxçıvan tərəfə hücum edib, yolda Sǝyib, Qanıqlı, Şalaub və Xaraba
Qataqlı kəndlərini qarət etməklə bərabər, dinc müsəlman əhalisini,
arvadları, uşaqları, həmçinin bu kəndlərdə olan müsəlman qaçqınlarını
qırmışlardır. Erməni dəstələri  Şərurda müqavimət göstərǝmməyib
Dəvəliyə çəkilmişlərdir. Eyni zamanda digər bir erməni dəstəsi
Cǝrmanisdǝn, Qaraxaç, Şahablı, Qǝdili və Yuxarı Qarabağlar,
Ağasıbəyli, Dǝhnǝz, Şıqşıq dağ kəndlərinə hərəkət edib, əvvəlcə bu
kəndlərdə olan bir neçə yüz gözəl müsəlman arvad və qızlarını apardıq‐
dan sonra qalan dinc əhalinin hamısını qırmışlardır. Həman arvadlar və
qızlar hal‐hazıra qədər erməni saldatlarının əllərindədir. Erməni sal‐
datlarının bu nagüvara [çirkin] hərəkətlərini müsəlman
nümayəndələri vaxtlı‐vaxtında Er‐mənistan hökumətinə xəbər ver‐
mişlərdir. Hökumətimin sifarişinə görə Ermənistan hökumətinə təklif
edirəm ki, erməni saldatları tərəfindən aparılan hamı arvad və qızlar
erməni saldatları əlindən azad edilib, yuxarıda göstərilən müsəlman
kəndləri əhalisinin zərərini aşkar etməkdən ötürü ingilislərdən,
müsəlman və ermənilərdən ibarət müştərək bir komissiya təşkil edilsin. 

“ÀÇßÐÁÀÉÚÀÍ” ãÿçåòèíèí 1919-úу èë 28 март (Ъцмя эцнц) òàðèõëè 145-ъи íюìðÿñèíèí ADA Universitetinin dяstяyi ilя òðàíñëèòåðàñèéàñû
Cümǝ, 25 cǝmadiyǝlaxir sǝnǝ 1337. 

28 mart sǝnǝ 1919.

Gündǝlik siyasi, ictimai, ǝdǝbi, 
iqtisadi türk qǝzetǝsidir

Məhəlli‐idarə:
Bakı, Vorontsovski vǝ Qubernski

küçǝlǝrin küncündǝ 4 nömrǝli evdǝ
“Azǝrbaycan” idarǝsi.

Telefon nömrǝ: 39‐60. 

Tǝk nüsxǝsi 80 qǝpik. 

Türk vǝ islamlığa müfid mǝqalǝlǝrǝ
sǝhifǝlǝrimiz açıqdır. 

Dǝrc olunmayan övraq iadǝ edilmǝz. 

Dǝrc edilǝn mǝqalatın mükafatını 
idarǝ tǝyin edir. 

Abunǝ şǝraiti: 
Bakı üçün 1 aylığı 18 rublǝ, 

2 aylığı 32 rublǝ, 3 aylığı 45 rublǝ. 
Qeyri şǝhǝrlǝr üçün 1 aylığı 20 rublǝ, 
2 aylığı 35 rublǝ, 3 aylığı 50 rublǝdir. 

Elan fiatı: sǝtri 3 rublǝ. Kǝrratla gedǝn
elanlar üçün güzǝşt edilir.

Bununla bərabər ümidvar oluram ki, Ermənistan hökuməti Azərbaycan
hökuməti ilə mehriban münasibat saxlamaq arzusu ilə tezliklə mənim
hökumətimin ədalətli təlǝbatına əməl edər. Hökumətinizin bu barədə
olan qərarını mənə xəbər vermənizi xahiş edirəm.

Kamali‐ehtiramla siyasi nümayəndə:
M[ǝhǝmmǝd] xan Təkinski”

GƏNCƏDƏ 
RƏSMİ‐KEÇİD

Martın 23‐də Novruz bayramının ikinci günü hökumət və Parlaman
əzalarından [üzvlǝrindǝn] bir qrup təşkil edilib, xüsusi trenlə Gəncəyə
rəvanə oldular ki, orada bunların hüzurunda Azərbaycan qoşunlarının
bayram münasibətilə rəsmi‐keçidi vaqe olacaqdı. Gedənlər bunlar idi:
Rəisi‐vükəla Fətəli xan Xoyski, Maarif naziri Nəsib bəy Yusifbəyli,
Daxiliyyə naziri Xəlil bəy Xasməmmədov, Post və Teleqraf naziri Aslan
bəy Səfikürdski həzrətləri ilə Xariciyyə naziri müavini Ədil xan Ziyadxan,
Ümuri‐Xeyriyyə naziri müavini Rüstəm xan Xoyski, Türüq və Məabir
naziri müavini Yusif xan Məhəmmədbəyov həzrətləri və Azərbaycan
Hökuməti Baş katibi Talıb bəy Məhəmmədov cənabları; bədəhu [sonra]
“Müsavat” fraksiyası rəisi, Parlaman əzası Məhəmməd Əmin bəy
Rəsulzadə, Sosialistlər İttifaqı fraksiyası rəisi, Divani‐rəyasət əzası
Əhməd bəy Pepinov, Müdafieyi‐milliyyə komisyonu üzvlərindən
Parlaman üzvü Camo bəy Hacınski və Parlaman əzasından Ağa Əminov
və Məhəmmədbağır Şeyxzamanov həzrətləri ilə “Azərbaycan” qəzetəsi
müdiri Üzeyir bəy Hacıbəyov və Kırım türkləri nümayəndələrindən [Əd‐
hǝm] Feyzi əfəndi cənabları idilər. 

Tren yola düşərkən Türüq və Məabir naziri Xudadad bəy
Məlikaslanov həzrətləri ilə bərabər dəmiryol baş məmurları Teymur
bəy Məlikaslanov, Əlǝsgǝr bəy Bəylərbəyov cənabları ilə bərabər sair
sahib‐mənsəblər [vǝzifǝli şǝxslǝr] dəxi Bakı vağzalında hazır olub treni
yola saldılar. Treni Gəncəyə qədər müşayiət edənlər içində Türüq və
Məabir naziri müavinindən əlavə dəmiryol istifadə müdiri Tolstonoqov
ilə bərabər, dəmiryol mühafizə müdiri Xanbaba bəy Sədrəddinbəyov
dəxi mövcud idilər. Tren axşam saat 8 radələrində Gəncəyə tərəf yola
düşdü.

Yevlax istasyonunda Qarabağ general‐qubernatoru Xosrov bəy
Sultanov həzrətləri öz xüsusi sifariş məmurları Səməd bəy Cəmillinski
cənabları ilə bərabər dəxi gedənlərə qoşuldular. Həmin  istasyonda
Gəncə qubernatoru İbrahim ağa Vəkilov həzrətləri gələnlərin qabağına
çıxıb Gəncəyə qədər müşayiət eylədi. 

Tren səhər saat 9‐da Gəncə istasyonuna varid oldu [çatdı]. İstasyon
bayraqlarla müzəyyən edilib [bəzədilib], hər bir millətdən camaat ilə
dolu idi.  Hərbiyyə naziri general Səməd bəy Mehmandarov həzrətləri
ilə bərabər müavini general Əliağa Şıxlı, Gəncə qubernatoru müavini
Hüseyinqulu xan Xoyski, Bələdiyyə rəisi Ələsgər bəy Xasməmmədov,
Bələdiyyə İdarəsi əzalarından [üzvlǝrindǝn] Cahangir bəy Əliyev, Fərəc
bəy Baxşəlibəyov, S. Ter‐İsrailyan, müddəiyi‐ümumi [prokuror]
Nəsrəddin bəy Səfi‐kürdski, mahal camaatının rəisi və ağsaqqalları,
başlarında qəza qaimməqamı [qǝza rǝisi] Mikayıl bəy İsrafilbəyov cə‐
nabları olmaq üzrə pişvaza çıxıb, xoş gəldin rəsmini əda etdilər [mǝrasi‐
mini yerinǝ yetirdilǝr]. Rəisi‐vükəla trendən çıxarkən bir dəstə qoşun
taqımı səfbəsteyi‐ehtiram ilə durub [ehtiramla sıraya düzülüb] əsgəri
salam verdilər. Məhəlli [yerli] mühafizə rəisi Abbasəli Həmzəyev cə‐
nabları dəxi rapor[t] təqdim etdilər. 

Bədəhu [ondan sonra], gələnlər və pişvaz edənlər avtomobil və fay‐
tonlara minib şəhərə tərəf rəvanə oldular. Bunların dalınca bir dəstə atlı
taqımı çapa‐çapa gedirdilər. Şəhərə girilən yerdə alaqapı qurulub, şəhər
küçələri milli bayraqlarla təzyin edilmişdi [bǝzǝdilmişdi]. Tamam küçə
və bazar, evlər və hətta evlərin damları dəxi camaatla dolu idi. Hər
tərəfdə zurna və musiqi vurulurdu. 

Gələnlər küçələrdən keçib Topçu meydanına tərəf yönəldilər.
Meydan miyanında [ortasında] Parlaman sədri Həsən bəy Ağayev,
Parlaman əzalarından Abuzər bəy Rzayev, Musa bəy Rəfiyev, Nəriman
bəy Nərimanbəyov, məhkəmə rəisi Ələkbər bəy Xasməmmədov və
Krım sabiq hökumət rəisi general [Süleyman bǝy] Sulkeviç həzrətləri
dəxi gələnlərlə görüşüb, birlikdə olaraq meydana daxil oldular.
Meydanın hər tərəfi böyük bir izdihamla divar misalı əhatə olunub,
içində rəsmi‐keçidə hazır olan qoşun taqımları səf‐səf kamali‐nizam və
intizamla durmuşdular. 

Rəisi‐vüzəra [Baş nazir] meydana daxil olarkən “Hazır ol!” koman‐
dası verilib, bütün qoşun əhli salama durdular. Rəis həzrətləri qoşun
taqımlarını salamlayıb bədəhu meydanın ortasında dayandılar və dua
oxunmağa başlandı. Ordu axundlarından Şahtaxtlı Molla Əhməd cənab‐
ları “Quran”dan bir surə oxudu. Molla Yaqub Baratzadə cənabları isə bir
nitq irad edib [nitq söylǝyib], xeyir‐dua verdi. Dua əsnasında Ruhani
Mədrəsəsi müdiri Pişnamazzadə cənabları dəxi isbati‐vücut [iştirak]
etməkdə idilər. 

Bədəhu [sonra] rəsmi‐keçid başlandı. Rəsmi [mǝrasimi] idarə edən‐
lər Hərbiyyə naziri müavini general Əliağa Şıxlinski ilə bərabər ərkani‐
hərb [qərargah] rəisi general Həbib bəy Səlimov həzrətləri idilər.
Komanda edən isə general İbrahim ağa Yusifov həzrətləri idi ki, gözəl bir
at üstündə oturub əlində üryan qılınc olaraq nərəli bir səda ilə öz dilim‐
izdə komandalar verirdi. Əsgəri musiqi orkestri çalınıb, qoşun hissələri
rəsmi marş addımları ilə kamali‐nizam və qayda ilə gəlib keçməyə
başladılar. Rəisi‐vüzəra həzrətləri yanından keçərkən əsgəri salam verib
rəisin “Mərhaba!” sözlərinə bir ağızdan “Çox sağ ol!” deyib cavab
verirdilər. 

Qoşun taqımları bu qayda ilə keçdilər:
1) Hərbi məktəb şagirdanı [şagirdləri] ərkani‐hərb zabitanı [qǝrar‐

gah zabitlǝri] ilə bərabər;
2) Birinci Gəncə piyada alayı;
3) Piyada qisminin təlim komandası;
4) Mitralyoz taqımı;
5) Topçular və top arabaları ilə bərabər;
6) Qazmaçı [istehkam] taqımı;
7) Mizraqlı süvari dəstəsi;
8) Sihhiyyǝ və Hilali‐Əhmər [Qırmızı Aypara] dəstəsi təbiblərlə

bərabər.
Rəsmi‐keçiddən müqəddəm [qabaq] Rəisi‐vüzəra həzrətləri

Məktəbi‐Hərbiyyə şagirdanından zabit vəkili olanlarını zabitlik və
namizədləri vəkillik rütbəsinə tərfi edib [yüksǝldib, rütbǝsini artırıb]
təbrikatda bulundu və əsgərlik haqqında gözəl bir nitq irad etdi. 

Bədəhu Rəisi‐vüzəra, Parlaman sədri və Bələdiyyə rəisi həzrətləri
birər nitq söyləyib Hərbiyyə naziri general Mehmandarov həzrətlərinə
izhari‐təşəkkür etdilər. 

Gedənlər həman gün axşam məxsusi trenlə Bakıya qayıtdılar.

Əziz yoldaşım! Doğrudur, ölmək təbiidir. Amma bu tövr nahaq,
xunxar qatil əlində ölməyin ciyərimi dağdar etdi [dağladı]. 

Artist yoldaş! Sənin o vəhşi qatilin nəinki bir tək şeir aləminə, bəlkə
türk səhnəsindən səni bizim əlimizdən almaqla böyük bir zərbə vurdu. 

Sevgili yoldaşım! Bu axır vaxtlarda mənə yadigar olaraq göndərdiyin
əksin dalında yazdığın “Həsb‐hal”dan görünürdü ki, həqiqətdə
dünyadan o qədər incimişsən ki, ölməyi istərmişsǝn. Qoy sənin bu
küskün halını mən də şeir və səhnə mühibblərinə [aşiqlərinə] xəbər
verəyim. Qoy onlar da oxusunlar.

Həsb‐hal*
Təsviri‐pürməlalımı mütləq görən zəvat
Anlar keçirtmişəm necə əfsürdə bir həyat
Gəldim cahana sanki həmişə bəla çəkim
Könlümdə vardı min əməl ü min təhəssürat
Dünyada bir mərami‐dilim hasil olmayır
Yağı olub yenə bütün əcrami‐kainat
Bəs kim düşünmüşəm qırışıbdır üzüm‐gözüm
Zaye edib vücudumu işbu təfəkkürat
Sinnim otuzda, tüklərim iştə bəyaz olub
Köçmək sifarişin yetirib qasidi‐mǝmat
Qalmıb ümid çünki həyatın bəqasına
Əksim götürtmüşəm qala bəlkə bu xatirat

Ey türk səhnəsinin mehriban artisti! Allah rəhmət eyləsin.

Mirzəağa Əliyev

BAKI XƏBƏRLƏRİ

Bələdiyyə İdarəsində
‐ Ərzaq Nəzarəti, Bələdiyyə İdarəsinə məlumat vermişdir ki, put ver‐

gisi Ərzaq Nəzarətinindir. Hökumət tərəfindən hələlik bunu ləğv etmək
haqqında bir qanun verilməmişdir. Hərgah məsələ Bələdiyyə İdarəsi
nəfinə [xeyrinǝ] həll edilərsə də, yenə bundan mənfəət aparmaq müm‐
kün olmayacaqdır. Zira, iki ayın zərfində Ərzaq Nəzarətinin put vergisi
mədaxili 1.920.501 rublə 12 qəpikdir. Halbuki Bələdiyyə İdarəsinin
borcu 1.333.619 rublə 55 qəpikdir. 

‐ Bələdiyyə İdarəsi Bakı valisinə müraciətən məlum etmişdir ki, bu
vaxtlaradək hər müfəttişlikdə xüsusi bir dəftər var idi ki, şəhər mən‐
təqələrində vəfat edənlər həman dəftərə qeyd edilirdi. Bu dəftərlər
üzrə şəhər Sǝhiyyǝ şöbəsi müsri [yoluxucu] xəstəliklərə dair məlumat
cəm edə bilirdi. Alınan məlumata görə, səkkizinci dairə müfəttişliyində
böylə dəftər yoxmuş. Bələdiyyə İdarəsi rica etmişdir ki, bu barədə lazı‐
mi binagüzarlıqda bulunulsun [addımlar atılsın]. 

‐ Səhhəti‐Ümumiyyə Nəzarəti [Sǝhiyyǝ Nazirliyi] Bələdiyyə
İdarəsinǝ müraciətən məlum etmişdir ki, hal‐hazırda şəhər üç təşkilat
tərəfindən təmizlənməkdədir: Bələdiyyə İdarəsi, Mərkəzi Ev Komitəsi
və Müsri xəstəliklərlə mübarizə edici komisyon. Buna baxmayaraq,
şəhər təmizlənməmiş qalmışdır. Səhhəti‐Ümumiyyə Nəzarəti Bələdiyyə
İdarəsinə məlum etmişdir ki, bugündən etibarən şəhəri təmizləmək
işləri Müsri xəstəliklərlə mübarizə edici komisyona mühəvvəl edil‐
mişdir [tapşırılmışdır]. 

‐ Bələdiyyə İdarəsi Daxiliyyə Nəzarətinə məlum etmişdir ki, 1918‐ci
sənənin oktyabrındakı Şəhər Bələdiyyə Məclisi müsəlman ǝzası [üzvlǝri]
tərəfindən göstərilən iyirmi iki namizəddən fəqət [ancaq, sadǝcǝ]
səkkiz nəfəri Məclisi‐Məbusana daxil olmaq istəmişlərdi. Məzbətədə
[protokolda, qǝrarnamǝdǝ] başqalarının əsamisi [adları] yoxdur.
Binaənileyh [ona görǝ], Məclisi‐Məbusandan çıxmış Ağa Zeynal
Tağızadə və Əliağa Həsənzadənin əvəzində əza intixab etmək [seçmǝk]
üçün xüsusi iclas dəvət edilməlidir. 

Qiraətxana
Balaxana "Qardaş birliyi" maarif cəmiyyəti təhti‐idarəsində

[tabeçiliyindǝ] olan qiraətxana təzədən açılıb hər növ qəzetə və jurnal‐
lar mövcuddur. Camaatımızın gəlmələrini arzu ediriz. Əlavə, nisan
(aprel) ayının 1‐dən etibarən Balaxana məktəbində məzkur [adı çǝkilǝn]
cəmiyyət tərəfindən gecə kursları açılacaqdır. Elm oxumaq arzusunda
olanların Balaxana istehlak cəmiyyəti "El köməyi" mağazasında yazıl‐
maları xahiş olunur.

Balaxanada 
Novruz bayramının birinci günü Balaxana məktəbi zalında “Qardaş

birliyi” maarif cəmiyyəti tərəfindən bayram münasibətilə görüş məclisi
tərtib olunub, bayramın ikinci günündə axşam üç pərdəli bir tamaşa
göstərildi. Camaatın artıq həvəslə gəlmələri müşahidə olunurdu. Böylə
ki, 250 dəvətnamə verildiyi halda 350‐dən ziyadə tamaşaçı qonaqlar var
idi. Cəmiyyətin nəfinə [xeyrinǝ] 3663 manat pul yığılmışdır. Ondan
məxarici çıxdıqdan sonra cəmiyyətin nəfinə xalis 14‐75 manat qalmışdır.
Məclisdə cəmiyyətimizə kömək edən neçə nəfər cavanlara səmimi
təşəkküratımızı izhar edəriz. 

Müsəlman Mütəəllimlərinin Mərkəzi Komitəsində
Cümə günü mart ayının 28‐də Qafqaziya müsəlman mütəəllim‐

lərinin [tǝlǝbǝlǝrinin] Mərkəzi Komitə və fondunun Təzəpir məscidi
nəzdində olan idarə binasında iclası olacaqdır. Arxadaşlardan rica
olunur ki, saat 12 tamamda zəhmət çəkib təşrif gətirsinlər. 

Müsavat konfransı
Bu gün (cümə) martın 28‐i səhər saat 11‐də Türk Ədəmi‐

Mərkəziyyət “Müsavat” firqəsinin konfransı təyin edilmişdir. Konfransa
şəhər və ətrafından əlli nəfərə bir nümayəndə göndərməlidir. İclasda
əhvali‐hazirəyə aid bir çox mühüm məsələlər müzakirə ediləcəklǝrdir. 

Məhəllə nümayəndələrinin nəzəri‐diqqətinə
Şənbə günü saat 11‐də hər məscid məhəllə nümayəndələrindən

rica olunur ki, Parlaman dairəsindəki “Müsavat” fraksiyonuna təşrif
gətirsinlər. 

Sənətkarların nəzəri‐diqqətinə
Türk Ədəmi‐Mərkəziyyət firqəsi “Müsavat” tərəfindən bu gün

martın 28‐də gündüz saat 11‐ə təyin edilmiş olan konfransa Bakı və
ətrafında yaşayan bütün sənətkarların böylə ki, mürəttiblər, xərratlar,
dəmirçilər, kantorçular, qırçılar, ǝrradəçilər [arabaçılar], faytonçular,
hamballar, dərzilər, rəngsazlar, malakeşlər, çəkməsilənlər, çəkməçilər,
başmaqçılar, çayçılar, aşbazlar, papaqçılar, zərgərlər, restoran qulluqçu‐

ları, dükançılar və qeyrilərinin hər sinfindən iki nəfər olmaq üzrə
nümayəndələri (ağsaqqalları) dəxi dəvət edilirlər. Konfransda məzkur
[deyilǝn] sənətkarlara aid məsələlər dəxi müzakirə və həll ediləcəkdir. 

Lənkəranda Makarov dəstəsinin tərk‐silahı
Axır vaxtlar Lənkəranda olan polkovnik Makarovun dəstəsi Bakıdan

göndərilən bir əmrə görə tərk‐silah edilmişdir. Həmin dəstə 3 minə
qədər süvari və piyada nəfəratından ibarət idi. Bu dəstə Biçeraxov qoşu‐
nunun bir hissəsi olub, o getdikdən sonra maddi cəhətdən çox çətinlik
çəkməkdə idi. Axır günlər dəstədən ancaq min nəfərə qədər adam
qalmışdı. Çox hissəsi isə məvacib almadığından evlərinə getmişdi. Bir
çoxları da Muğanda olan qoşun hissələrinə mülhəq olmuşlardır [qoşul‐
muşdular]. Bakıdan əmr aldıqda dəstə bütün əslihəsini [silahlarını] və
əşyasını Lənkǝran komandanına verib, saldatlar isə hissələrlǝ Bakıya gə‐
tirilmişlər ki, buradan Ermənistana göndərilsinlər (Makarov dəstəsi
tamamilə ermənilərdən təşkil edilmişdi). Lənkəranda qalanlar üçün
“Süleyman Hüseynov” adlı paraxod göndərilib və martın 24‐də Bakıya
üç afiser [zabit] ilə 110 nəfər saldat gətirilmişdir. Bunlarla bərabər,
Makarov başda olmaq üzrə dəstənin ərkani‐hərbi [qǝrargahı] dəxi gə‐
tirilmişdir. Dəstəyə daxil olan saldatlara məvacib əvəzində Lənkəran
Ləvazimat İdarəsi tərəfindən ərzaq verilmişdir. Tərki‐silah edilmiş olan
dəstənin Lənkərandan Ermənistana keçib getməsi ingilis komandanlığı
tərəfindən tǝmin edilmişdir [qarantiya verilmişdir]. Polkovnik Makarov
müxtəlif zamanlar Bakıya gəlmiş olan erməni saldatlarını cəm edib,
buradan Ermənistana aparacaqdır.

Məhkəməyə cəlb
Azərbaycan İstinaf Məhkəməsi müddəiyi‐ümumisi [prokuroru] Bakı

qubernatoruna məlum edir ki, onun tərəfindən Bakı Okrujnoy sud
məhkəməsi [nahiyǝ mǝhkǝmǝsi] vasitəsilə sabiq 8‐ci uçastok pristavı
təhti‐mühakiməyə [mühakimǝ altına] alınır. 

Səhiyyə işləri
Bakıda müsri xəstəliklərlə mübarizə edən komitə Bakı quberna‐

toruna məlum edir ki, hifzüssihhəyə dair qərardad məcburiyyətini poz‐
maqda müttəhim edilmiş olan 17 nəfər ev sahibləri və qəssablardan
bəratülqövl [ptotokol] tərtib edilib, qalabəyinin [komendantın]
binagüzarlığına [sǝrǝncamına] göndərilmişdir. 

GÜRCÜSTANDA

Bolşevizm haqqında
Gürcüstana pənah gətirmiş olan bolşeviklər barəsində ingilislərlə

gürcülər arasında mübahisə davam edir. İngilislər təklif və tələb edirlər
ki, bolşeviklər hərbi əsir sifəti ilə saxlanılıb, xərcini gürcü hökuməti
versin. Jordaniya isə bu rəydədir ki, bolşeviklərə siyasi təqibatdan
bitərəf bir məmləkətə pənah apardıqları nöqteyi‐nəzəri ilə baxmalıdır.
Ona görə də onlar tərki‐silah edildikdən sonra Gürcüstanda öz hesabları
ilə azad gəzə bilərlər. İngilislər İstanbuldan İngiltərə Baş ərkani‐
hərbindən [Baş qǝrargahından] bu barədə düsturüləməl [tǝlimatnamǝ]
gözləyir. Hələlik min nəfər bolşeviklər buraxılıb, qalanı isə Msxeta yanın‐
da saxlanılırlar. 

Axalkələk əhvalı
Axalkələkdə olan İngiltərə əsgəri nümayəndəsi Xariciyyə nazirinə

xəbər verir ki, məzkur [adı çǝkilǝn] uyezd əhalisi böyük ehtiyac içindədir.
Hərgah bu yaxınlarda kömək olmasa, nəticəsi xeyli fəna görünür. Yerləri
əkmək üçün bu il toxumluq yoxdur. Hərgah vaxtlı‐vaxtında əhaliyə
toxum verilməsə, çöllər əkilməmiş qalar və əhali azuqədən məhrum
olar. Əkindən ötrü otuz min pud taxıl lazımdır. 

Abxaz Xalq Şurasının güşadı
Suxumdan “Qruziya” qazetəsinə teleqraf edirlər ki, martın 18‐də

Aloizi teatrosunda böyük izdihamla Abxaz Xalq Şurasının təntənəli
rəsmi‐güşadı [açılış mǝrasimi] olmuşdur. Dmitri Emuxvari şura sədri
intixab edilmişdir [seçilmişdir]. Gürcüstan hökuməti tərəfindən İsidor
Ramişvili şuranı təbrik etmişdir. Fraksiya nümayəndələri məruzədə
bulunmuşlardır. Martın 20‐də məruzələr müzakirə edildiyi zaman
Abxaziyanın muxtariyyət əsası ilə Gürcüstan Cümhuriyyətinə daxil
olması qətnaməsi qəbul edilmişdir. Qətnamənin elan edilməsi, şura
üzvləri və əhali tərəfindən sürəkli və şiddətli alqışlarla qarşılanmışdır.

Rus Milli Şurası sədrinin təbidi
Zaqafqaziya Rus Milli Şurası, şura sədri Lebedevin Gürcüstandan

təbidi [uzaqlaşdırılması, sürgün edilmǝsi] münasibətilə Gürcüstan
hökumətinə protesto etmişdir. Milli Şura idareyi‐örfiyyə [fövqǝladǝ vǝ‐
ziyyǝt rejimi] ləğv edildiyi bir halda Lebedevin təbidinə beynəlmiləl nor‐
manın xələldar edilməsi kimi baxır.

Gürcüstan‐İngiltərə müqavilənaməsi
Gürcüstan hökuməti İngiltərə ilə əqd etdiyi [bağladığı] müqavilə‐

naməsində Gürcüstanda olan neft yerlərinin altı il müddətinə inhisarla
imtiyazını İngiltərəyə vermişdir.

ERMƏNİSTANDA

‐ Naxçıvan dairəsində müsəlman məmurları, erməni fərarilərini
[qaçqınlarını] yerlərinə qaytaran erməni məmurlarına mümaniət
[maneçilik] göstərirlər. Oraya göndərilmiş olan erməni fərarilərinin nü‐
mayəndələri Naxçıvana buraxılmamışlardır. İngilis general‐qubernatoru
Lauton ermənilərə heç bir müavinət göstərməmişdir. 

‐ Ermənistan hökuməti general‐qubernator Lautona müraciət ilə
təvəqqe edir ki, müsəlmanları erməni hökumətini təsdiq etməyə vadar
eyləsin. Zira Araz Cümhuriyyətindən erməni qoşunları öz xahişləri ilə
çıxdıqda, onlara yuxarıdakı mətləb vəd edilmişdi.

‐ Ermənistan Daxiliyyə nazirinin ikinci müavinliyinə Daşnak firqəsinə
mənsub Hayk Yaxşıyan dəvət edilmişdir. 

Ermənistan Parlamanında
İrəvandan verilən məlumati‐rəsmiyyəyə [rǝsmi mǝlumata] görə, iki

həftədir ki, Ermənistan Parlamanının iclası münəqid olmayır [baş tut‐
mayır]. Buna səbəb, məbusların əksərinin xəstəliyi və möhkəm
əksərinin xələldar olduğudur. 

“Znamya truda” qazetəsinin məlumatına görə, fevralın 28‐də vaqe
olan tarixi cələsədən sonra iclas olmayır. Bu iclas üçüncü iclasdır ki,
Daxiliyyə vəziri Xatisovun Ermənistandan idareyi‐örfiyyeyi‐əsgəriyyənin
[hǝrbi fövqǝladǝ rejimin] qaldırılması, Ermənistanda general‐quberna‐
torluq təşkil edilməsi barəsindəki layihəsini müzakirə edirdi. Bu hadis‐
ədən sonra daşnakların İrəvan komitəsi martın 4‐də bir intibahnamə
[bǝyannamǝ; vǝrǝqǝ] buraxaraq Parlamanın qovulduğunu əhaliyə elan
etmişdir. 

İZHARİ‐TƏŞƏKKÜR

Müdir əfəndi! Atidəki [aşağıdakı] şu qaç kəlmə sözümü möhtərəm
qəzetənizin bir guşəsində dərc etmənizi acizanə rica edirəm. 

İttifaqi‐Mütǝəllimin [Tǝlǝbǝlǝr İttifaqı] idarəsi tərəfindən cəşn
məclisi [bayram mǝclisi] tərtibində idarəyə böyük yardımlar edən Pəri
xanım Topçubaşzadəyə, müəllimə Mina xanım Aslanzadəyə səmimi
təşəkkürümü izhar edirəm. 

Kamali‐ehtiram ilə katib: 
Əbülfəzl Babazadə

İtibdir
Səlimə Məşhədi Qulam qızının öz oğlu İsmayıl Kərbǝlayi Mikayıl

oğluna satdığı evin kağızı itib. Etibardan saqitdir [etibarsızdır].

Arvad diş hǝkimi 
M. S. İdaşkina

Naxoşları qǝbul edir sǝhǝr saat 9‐dan axşam saat 6‐ya kimi. Ünvan:
Nikolayevski küçǝdǝ 25 nömrǝli evdǝ. Telefon 32‐41. 

2629

Diş hǝkimi
Varşavadan gǝlmiş S. A. Yejevski. Staropoliseyski küçǝ nömrǝ 6,

Baryatinskinin küncündǝ, telefon nömrǝ 54‐55. Qǝbul edir saat 9‐dan
1‐ǝdǝk, 4‐dǝn 6‐yadǝk. Dişlǝri ağrısız çǝkir, doldurur, qızıl dişlǝr, ǝnglǝr
vǝ damaxlar qayırır. 

Diş hǝkimi S. M. Hamburq 
Nikolayevski küçǝdǝ nömrǝ 29, Parlaman qarşısında. Telefon 5‐96.

Dişlǝrǝ vǝ ağıza müalicǝ edir. Kauçuk vǝ qızıl üzǝrindǝ süni dişlǝr qayırır.
Dişlǝri vǝ tüklǝri ağrısız çıxarır. Qızıl iş işlǝyir. Qǝbul edir sǝhǝr saat 9‐dan
2‐yǝ kimi; axşam saat 4‐dǝn 7‐yǝ kimi. 

Doktor Musa bǝy Rǝfiyev 
Daxili ǝmraza [xǝstǝliklǝrǝ] düçar olan naxoşları qǝbul etmǝyǝ

başlamışdır. Sǝhǝr saat 9‐11‐ǝ kimi. Axşam saat 5‐7‐yǝ kimi. Ünvan:
Armyanski, nömrǝ 15. Telefon 16‐80. 

b‐37

Diş hǝkimi M. B. Şternin
Naxoşları hǝr gün saat 9‐dan 2‐yǝdǝk,  4‐dǝn 7‐yǝdǝk qǝbul edir.

Dişlǝri ağrısız çǝkir. Ünvan: Vorontsovski küçǝ, nömrǝ 22, Karantinni
küçǝnin küncündǝ.

5735

Petroqraddan gǝlmiş doktor İshaq Avetisoviç Atayans (professor
Mixaylovun müavini) mamalıq, qadın vǝ urologiya naxoşluğuna
mübtǝla olanları qǝbul etmǝyǝ başlamışdır. (Bövl [idrar] yolu azarını,
köhnǝ vǝ tǝzǝ süzǝnǝyǝ müalicǝ edir.) Bövl yolunu elektrik alǝti ilǝ
müayinǝ edir. Hǝr gün saat 3‐dǝn 6‐ya kimi. Çaharşǝnbǝ günlǝri fǝqir‐
lǝri pulsuz qǝbul edir. 

Ünvan: Kolyubakinski küçǝdǝ Parapetin küncündǝ ev nömrǝ 26.   
5708

“Müsavat” firqəsi konfransı
Cümə günü martın 28‐də Parlaman binasında gündüz saat 11‐də

Türk Ədəmi‐Mərkəziyyət “Müsavat” firqəsinin konfransı dəvət edilir.
Konfransa hər əlli nəfərə bir nəfər olmaq üzrə şəhər və ətrafından
nümayəndələr dəvət olunur. Konfransda əhvali‐hazirəyə dair mühüm
məsələlər müzakirə və həll ediləcəkdir. Mədən dairəsi əmələ yoldaşlar‐
dan göstərilən üsul üzrə öz nümayəndələrini intixab edib [seçib] kon‐
fransa göndərmələri rica olunur. Nümayəndələrdən əlavə rayon
komitəsi idarə heyətləri dəxi konfransa iştirak edəcəklər. 

Elan
Gəncə quberniyası Ərzaq Nəzarəti məsulu tərəfindən qoşun və

camaatdan ötrü buğda, arpa, düyü, krupa [yarma], lobu, noxud, saman,
ot, xırda‐böyük 4 ayaqlı heyvanlar, inək yağı və quyruq yağı lazımdır. 

Bu yuxarıda zikr olunan şeyləri satmaq istəyənlərdən xahiş edirəm
kağız vasitəsi ilə bu ünvana müraciət etsinlər: Gǝncǝ, Gəncə quberniyası
Ərzaq Nəzarəti məsulu. 

Şeylərin qədərini və qiymətini dəxi əlavə etməlidir. 
Gəncə Quberniyası Ərzaq Nəzarəti məsulu: A. Brilinski

T‐76

Bǝhri‐Xǝzǝr İstehlak Cǝmiyyǝtlǝri İttifaqı “Kooperasiya”
Türk tǝbiblǝrini İttifaqın açılmış ambulatoriyasına cǝlb etmǝyi türk

demokratiyasının [xalqının] mǝnafeyi arzusunda ǝdd [hesab] edib,
bununla siyahıya yazılmış türk tǝbiblǝrinǝ tǝklif edir ki, 1919‐cu il apre‐
lin birinǝ qǝdǝr hǝyati‐sabiqǝsi ǝrzihalını [keçmiş hǝyatları haqqında
ǝrizǝ] mǝlum etsinlǝr. 

Dörd boş yer vardır: 
1) Arvad xǝstǝliyi (bu yer üçün tǝbibǝyǝ tǝrcih verilǝcǝkdir),
2) Göz xǝstǝliyi,
3) Dǝri vǝ ǝmrazi‐zöhrǝviyyǝ [zöhrǝvi xǝstǝliklǝr] vǝ
4) Əmrazi‐daxiliyyǝ [daxili xǝstǝliklǝr].
Şǝrait: Gündǝ iki saatlıq iş üçün ayda min (1000) manat mǝvacib. 
1914‐cü ildǝn sonra kurs qurtarmış tǝbiblǝrin ǝrzihalı bisǝrǝncam

buraxılacaqdır [müraciǝtlǝrinǝ baxılmayacaqdır]. 
5769

Elan
Bakı Ərzaq Nəzarəti bununla Bakı dairəsi kənd cəmiyyətlərinə elan

edir ki, Bakı Kəndçilər İttifaqı tərəfindən onlara birinci lazım olan ərzaq
şeyləri paylanacaq. Kənd cəmiyyətləri həman şeyləri almaq istəsələr,
Bakı Kəndçilər İttifaqına müraciət etməlidirlər. 

Ərzaq Nəzarəti məsulu: Əliyev 
Kargüzar – imza

T‐70

Elan
Hökumətin qərardadı ilə layihə hazırlamağa müsabiqə (konkurs)

elan olunur. 
1) Azərbaycan Hökumətinin nişanına (gerbə) və 2) Öyləcə də

möhürünə. 
Layihələrin təqdimi [üçün] bu sənəsi aprel ayının 20‐sində vaxt

qoyulur. 
Ən gözəl layihələrə mükafat olaraq müqərrər edilir [qǝrarlaşdırılır]: 
1‐cililərə: gerb üçün 1000 manat;
» » » » » möhür üçün 500 manat; 
2‐cililərə: gerb üçün 500 manat; 
» » » » » möhür üçün 250 manat. 
Müfəssəl [ətraflı] məlumat iş günlərində Posta və Teleqraf

Nəzarətindən almaq olar. 
Dəftərxana baş müdiri: Blajevski 

1‐inci şöbə kargüzarı: Rəsul Rəhimli
T‐74

ƏLİQULU NƏCƏFOV

“ÀÇßÐÁÀÉÚÀÍ” ãÿçåòèíèí 1919-úу èë 28 март (Ъцмя эцнц) òàðèõëè 145-ъи íюìðÿñèíèí ADA Universitetinin dяstяyi ilя òðàíñëèòåðàñèéàñû

Parlaman ǝtrafında 
“…uyezd naçalnikindǝn…”: Quba qǝzasının rǝisi

vǝzifǝsini 1918-ci ilin avqustundan 1919-cu ilin aprelinǝ
qǝdǝr Əmir xan Xoyski tutmuşdur. Əmir xan Xoyski
Fǝtǝli xan Xoyskinin qardaşı oğlu idi. 

“Şıxlar bǝylǝrindǝn qorxaraq…”: hal-hazırda Xaçmaz
rayonunun kǝndi olan Şıxlar nǝzǝrdǝ tutulur. 

Ordumuz 
“Port-Artur mühasirǝsi”: Rusiya-Yaponiya

müharibǝsinin (1904-1905) gedişindǝ Sarı dǝnizdǝki
Port-Artur limanının Yaponiya tǝrǝfindǝn mühasirǝsi
nǝzǝrdǝ tutulur.  

Teleqraf xǝbǝrlǝri 
“…ǝfqan ǝmirinin…”: söhbǝt 1901-1919-cu illǝrdǝ

hakimiyyǝtdǝ olan Hǝbibulla xandan (1872-1919) gedir. 

“Spartaklar”: Birinci Dünya müharibǝsindǝn sonra
Almaniyada fǝaliyyǝt göstǝrǝn marksist tǝşkilat olan
Spartak İttifaqı [Spartakusbund] üzvlǝri vǝ tǝrǝfdarları
nǝzǝrdǝ tutulur. 

“…İtaliya kralının…”: söhbǝt 1900-1946-cı illǝrdǝ
hakimiyyǝtdǝ olan III Viktor Emmanueldǝn (1869-1947)
gedir. 

“…Aşağı Palatada…”: söhbǝt Böyük Britaniya
Parlamentinin İcmalar Palatasından gedir. 

“Vedjvud”: Britaniya liberal vǝ leyborist siyasi xadi-
mi Cozayya Klement Vedjvud nǝzǝrdǝ tutulur; bu ad
qǝzetdǝ tǝhrif edilmiş formada verilmişdir. 

“Deyli teleqraf” [The Daily Telegraph]: 1855-ci ildǝn
etibarǝn nǝşr olunan gündǝlik ingilis qǝzeti.

“Qlob” [The Globe]: 1803-1921-ci illǝrdǝ Londonda
nǝşr edilmiş ingilis qǝzeti. 

“Skapa-Flou” [Scapa Flow]: Şotlandiyada Orkney

adalarında [Orkney Islands] liman. Britaniya hǝrbi-dǝniz

donanmasının ǝsas bazası Birinci Dünya müharibǝsi

(elǝcǝ dǝ İkinci Dünya miharibǝsi) dövründǝ bu limanda

idi. Birinci Dünya müharibǝsindǝn sonra Almaniya hǝrbi-

dǝniz donanmasının bir hissǝsi 1919-cu ilin iyun ayında

bu limanda batırılmışdır.

Qǝzetǝlǝrdǝn 
“Ümumi iş”: 1918-1934-cü illǝrdǝ Parisdǝ rus dilindǝ

nǝşr olunan “Obşee delo / La Cause Commune” qǝzeti
nǝzǝrdǝ tutulur. 

“Tsarski meydanı”: Kiyevdǝ indiki Avropa meydanı;
Şevçenko rayonunda yerlǝşir.  

Nǝzarǝtlǝrdǝ 
“Sǝyib, Qanıqlı, Şalaub vǝ Xaraba Qataqlı”: kǝndlǝrin

adları tǝhrif edilmişdir. 

“Hǝsb-hal” şeiri 
üçün lüğǝt 

hǝsb-hal: hallaşma, dǝrdlǝşmǝ
tǝsviri-pürmǝlal: çox kǝdǝrli şǝkil 
ǝfsürdǝ: solğun; hissiz; ruhsuz 
ǝmǝl: arzu
mǝrami-dil: qǝlb arzusu
ǝcrami-kainat: göy cisimlǝri, sǝmavi cisimlǝr 
bǝs kim: o ki var 
qasidi-mǝmat: ölüm qasidi 
tǝhǝssürat: hǝsrǝtlǝr 
tǝfǝkkürat: fikirlǝr 
bǝqa: daimi, qalıcı olmaq

Bakı xǝbǝrlǝri 
“…ingilis komandanlığı tǝrǝfindǝn tǝmin

edilmişdir.”: qǝzetdǝ “tǝmin” yerinǝ sǝhvǝn “tǝsis” get-
mişdir. 

Gürcüstanda 
“Qruziya”: 1918-1921-ci illǝrdǝ Tiflisdǝ rus dilindǝ

nǝşr edilǝn gündǝlik qǝzet. Heç bir partiyanın orqanı
olmadığını elan etsǝ dǝ, bu qǝzet ǝslindǝ gürcü mil-
lǝtçilǝrinin görüşlǝrini ǝks etdirirdi.

“Aloizi teatrosu”: sǝnayeçi vǝ xeyriyyǝçi İoakim
Aloizi tǝrǝfindǝn Suxumidǝ açılmış teatr. Qǝzetdǝ
“Aloizi” yerinǝ “Aloidi” getmişdir. 

Ermǝnistanda 
“Znamya truda”: Tiflisdǝ 1917-1918-ci illǝrdǝ rus

dilindǝ nǝşr edilǝn gündǝlik qǝzet. Sosialist-inqilabçılar
partiyasının orqanı olmuşdur.

Müvǝqqǝti müdir: 
Hacıbǝyli Üzeyir

* Bu şeir, mәrhum Nәcәfov tәrәfindәn öz әksi ilә bәrabәr mәnә son
yadigar göndә-rilmişdi.

